
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৩৫ দ্বিতীয় অধ্যায় ; বিবিধ বংশের উল্লেখ 0 শ্রীহট্টের ইতিবৃত্ত
ইচ্ছামতীর ভট্টাচাৰ্য্য বংশ
চাপঘাট পরগণার উত্তরাংশে ইচ্ছামতী পরগণা অবস্থিত। এই পরগণার ভাটপাড়া গ্রামে ভট্টাচাৰ্য্য বংশের বাস। এ বংশের পূৰ্ব্ব-নিবাস মালদহের পাণ্ডুয়াতে ছিল। পাণ্ডুয়া হইতে কমলেশ্বর ভট্টাচাৰ্য তীর্থ পর্যটনে আসিয়া জয়ন্তীয়ার বাউরভাগে কালীদর্শনে গমন করেন। সেইস্থানে ইচ্ছামতী পরগণার অধিকারী, দত্ত বংশীয় দুৰ্ল্লভরামের সহিত র্তাহার সাক্ষাৎ হয়,দুৰ্ল্লভরাম তাহার সদাচার ও ধৰ্ম্মনিষ্ঠা দর্শনে মোহিত হইয়া তাহার নিকট দীক্ষিত হন ও র্তাহাকে ২২ হাল ভূমি দান করিয়া, সেইস্থানে স্থাপন করেন, ঐ স্থানই ভটপাড়া বা ভাটপাড়া বলিয়া খ্যাত।
কমলেশ্বর এস্থানে বাটিকা প্রস্তুত করিলে, তদীয় খুল্লতাত মধুসূদন, এবং রমানাথ, রামনাথ ও সৰ্ব্বানন্দ নামে মধুসূদনের পুত্রত্ৰয় এদেশে আগমন করেন। কমলেশ্বর একজন যোগী পুরুষ ছিলেন, রত্নেশ্বর ও রামেশ্বর নামে র্তাহার দুইপুত্র ছিলেন। ইহারা জ্যোতিষ শাস্ত্র ও অন্যান্য বিদ্যা-বিশারদ ছিলেন; ইহাদের বংশধরবর্গ অদ্যাপি সসম্মানে তথায় অবস্থিতি করিতেছে।
ডেীয়াদির ব্রাহ্মণ বংশ
ভরদ্বাজ গোত্র
শ্রীহট্টের ইতিবৃত্তের পূৰ্ব্বাংশে “ডেওয়াদিগ” (ডৌয়াদি) নিবাসী নন্দরাম চক্রবত্তীর নামোল্লেখ ও তাহার প্রাপ্ত জায়গীব ভোগের সনন্দের প্রতিকৃতি প্রদত্ত হইয়াছে। নন্দরামের পূৰ্ব্বপুরুষ ভরদ্বাজ গোত্রীয় শিকদার বংশোদ্ভব রামদেব ভট্টাচাৰ্য্য বালিশিরা পরগণা হইতে এই অঞ্চলের সিঙ্গরি নামক স্থানে আগমন করেন। ইহার পুত্রের নাম রামরূপ, তৎপুত্র রামরতন সেইস্থানেই বাস করেন। রামরতনের পুত্র রূপ চক্রবত্তী তথা হইতে রায়স্থগ্রামে (কায়েত কোণাতে) আসিয়া আবাস বাটী নিৰ্ম্মাণ করেন। ইহার দুই পুত্র,—কৃষ্ণদেব ও গুরুদ্ধের নামে দশসনা তালুক আছে। কৃষ্ণদেবের পুত্র অনন্তরাম, তৎপুত্র নন্দরাম চক্রবত্তাই পূৰ্ব্বোক্ত জায়গীর ভোগের এক সনন্দ এবং রাজপণ্ডিতির অন্য এক সনন্দ প্রাপ্ত হইয়াছিলেন।
রাজপণ্ডিতি সনন্দের বলে তিনি “ডেওয়াদিগ” (ডৌয়াদি) পরগণার সমস্ত এবং প্রতাপগড় ও জফরগড় পরগণার অদ্ধ “বিদায়” প্রাপ্ত হইতেন। নবাব এক্রামউল্লা খা বাহাদুর অন্য একখানা সনন্দে (নং ২১১) তাহাকে “কায়েত কোণা” হইতে/১০। এবং “বাটইহা" হইতে ১৮১২% ভূমি ব্ৰহ্মত্র করিয়াছিলেন।
পূৰ্ব্বোক্ত শুকদেবের পুত্রের নাম রামভদ্র, তাহার জ্যেষ্ঠপুত্রের নাম জয়গোবিন্দ, তৎপুত্র হরগোবিন্দ, তাহার পুত্র হরচন্দ্র, ইহার পুত্র শ্ৰীযুক্ত অম্বিকাচরণ চক্ৰবৰ্ত্তী হইতে আমরা নন্দরামের সনন্দাদি প্রাপ্ত হইয়াছি।
বাৎস্য গোত্র
ডেওয়াদির নয়াগ্রামে বাৎস্য গোত্রীয় ভট্টাচাৰ্য্য বংশের বাস। ইহারা প্রসিদ্ধ “বিদ্যাবিনোদ” বংশ
১৩ শ্রীহট্রেব ইতিবৃত্ত পূৰ্ব্বাংশ ২য় ভাগ ২য় খণ্ড ৪র্থ অধ্যায় “নবাবি আমলে দেশের অবস্থা” প্রকরণ দেখ।

		 এই পাতা শেষ সম্পাদিত হয়েছে ০২:৩৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







